
[1653 ] März 22 . A
NOTIZEN [VOM VERMITTLER IM BAUERNKRIEG, BEAT II . ZURLAUBEN, UEBER

DIE VERMITTLUNGSBEMUEHUNGEN DER IV KATH. ORTE - V AUSG.
LU - IN LUZERN]

Dem Jacoob Fischer  von Büren [=Büron ] hab ich den MüUbrieff de-

selben Müllers [Martin L ü t o l f ] wider zuogestellt , der sambt noch ei¬

nem Puren begärt hat zuo wüssen ob man Jn den Vertrag die Muli zuo Triengen

[gleich der von Büron ?] auch für ein Zwing Müli eingeschriben . Welches aber

nit ist.

- Nota dem H. Dechan [ (des Kapitels Sursee und Pfarrer zu Ruswil , Melchior

Leuthard]  hab ich die Articul gen Ruswyl übergeben Sambstags 22.

Martii 1653.

- Uff eingelangten bericht eines Poten von Lucem , das die Willisauer gestern
1

heten Jre Embter besezt eignen gwalts 3 hab ich Jnen Jn namen der Abgesan-

ten ein Warnung schryben Übermacht und protestiert . Jm fahl das beschächen

wider den Jnhalt des Rechtsspruchs . . . 3 derhalben wir den grundt zuo wüssen

begärendt und für alles unheil protestierend . Diser brieff sambt noch ei¬

nen von H. Dechan hat Hauptm . Jost [Ludwig ] P f i f f e r [Landvogt von

Stadt und Amt Willisau ] nacher Willisauw getragen.

- Panerherr und Landtsfenderich von Rotenburg [wohl Fähnrich Hans Rast

gemeint ] sindt mit einem Pitschryben abermalen erschinen 3 anhaltende das

sy auch ein ambtsman zu begebenden fahl darschlagen mögen.



- Zitung eingelanget das gestern zuo Malters einem genannt Hamerer [ = H a m-

m e r ] syn Hus verbrunen . Einem anderen syn Frauw des gäahen Todts gestor¬

ben.

- Nota - die Burger tringend uff brieff die sy nit Müssend , undt ein Ober-

kheit nüt drum weyss.

- Reden von einem brieff , so einer von Aegeri genannt Rinderli  bur-

ger Rath hie gehabt , gredt der burgerbrief sye Jn der Kirchen zuo Aegeri,

grad wye die Rotenburger sagend von dem brieff zuo Zug.

Von willisauw Kombt bericht das sy Frytags zesamenträten etliche Embter

besezt wider den Jnhalt des Rechts Spruchs . Jst das nit ein grosse Vermäs-

senheit und Jnbruch des Rechtlichen Spruchs , obwolen sy sagen wellendt,

haben Vorbehalten die guotheissung H. Landtvogts . Hieruff ist L [andvogt]

Jost [Ludwig ] Pfiff er dorthin Verreyset , den grundt ze vememen " .

